
Mrityurakshakarakam Kavacham

મૃત્યુરક્ષાકારકં કવચમ્

શ્રીદેવ્યુવાચ -

ભગવન્ દેવદેવેશ દેવતાભિઃ પ્રપૂજિતઃ ।
સર્વં મે કથિતં દેવ કવચં ન પ્રકાશિતમ્॥ ૧॥
મૃત્યુરક્ષાકરં દેવ સર્વાશુભવિનાશનમ્ ।
કથયસ્વાદ્ય મે નાથ યદિ સ્નેહોઽસ્તિ માં પ્રતિ॥ ૨॥
શ્રીશ્વર ઉવાચ -

અસ્ય મૃત્યુઞ્જયમન્ત્રસ્ય વામદેવ ઋષિઃ, ગાયત્રીચ્છન્દઃ,
મૃત્યુઞ્જયો દેવતા, સાધકાભીષ્ટસિદ્ધ્યર્થે જપે વિનિયોગઃ
શિરો મે સર્વદા પાતુ મૃત્યુઞ્જયસદાશિવઃ ।
સત્ર્યક્ષરસ્વરૂપો મે વદનં ચ મહેશ્વરઃ॥ ૩॥
પઞ્ચાક્ષરાત્મા ભગવાન્ ભુજૌ મે પરિરક્ષતુ ।
મૃત્યુઞ્જયસ્ત્રિબીજાત્મા હ્યાયૂ રક્ષતુ મે સદા॥ ૪॥
બિલ્વવૃક્ષસમાસીનો દક્ષિણામૂર્તિરવ્યયઃ   ।
સદા મે સર્વતઃ પાતુ ષટ્ત્રિંશદ્વર્ણરૂપધૃક્    ॥ ૫॥
દ્વાવિંશત્યક્ષરો   રુદ્રઃ કુક્ષૌ મે પરિરક્ષતુ ।
ત્રિવર્ણાત્મા નીલકણ્ઠઃ કણ્ઠં રક્ષતુ સર્વદા॥ ૬॥
ચિન્તામણિર્બીજપૂરે હ્યર્દ્ધનારીશ્વરો હરઃ ।
સદા રક્ષતુ મે ગુહ્યં સર્વસમ્પત્પ્રદાયકઃ॥ ૭॥
સત્ર્યક્ષરસ્વરૂપાત્મા કૂટરૂપી મહેશ્વરઃ ।
માર્તણ્ડ ભૈરવો નિત્યં પાદૌ મે પરિરક્ષતુ॥ ૮॥
ૐજૂં સઃ મહાબીજસ્વરૂપસ્ત્રિપુરાન્તકઃ ।
ઊર્ધ્વમૂર્દ્ધનિ ચેશાનો મમ રક્ષતુ સર્વદા॥ ૯॥

દક્ષિણસ્યાં મહાદેવો રક્ષેન્મે ગિરિનાયકઃ ।
અઘોરાખ્યો મહાદેવઃ પૂર્વસ્યાં પરિરક્ષતુ॥ ૧૦॥
વામદેવઃ પશ્ચિમસ્યાં સદા મે પરિરક્ષતુ ।
ઉત્તરસ્યાં સદા પાતુ સદ્યોજાતસ્વરૂપધૃક્ ॥ ૧૧॥
ઇત્થં રક્ષાકરં દેવિ કવચં દેવદુર્લભમ્ ।
પ્રાતર્મધ્યાહ્નકાલે તુ યઃ પઠેચ્છિવસન્નિધૌ॥ ૧૨॥
સોઽભીષ્ટફલમાપ્નોતિ કવચસ્ય પ્રસાદતઃ ।
કવચં ધારયેદ્યસ્તુ સાધકો દક્ષિણે ભુજે॥ ૧૩॥
સર્વસિદ્ધિકરં પુણ્યં સર્વારિષ્ટવિનાશનમ્ ।
યોગિનીભૂતવેતાલાઃ પ્રેતકૂષ્માણ્ડપન્નગાઃ॥ ૧૪॥
ન તસ્ય હિંસાં   કુર્વન્તિ પુત્રવત્યા લયન્તિ તે ।
પઠિત્વાઽભ્યર્ચયેદ્દેવિ યથાવિધિપુરઃસરમ્॥ ૧૫॥
લક્ષઞ્ચ મૂલમન્ત્રસ્ય પુરશ્ચરણમુચ્યતે ।
તદ્ધારણે મહાદેવિ મૃત્યુરોગવિનાશનમ્॥ ૧૬॥
એવં યઃ કુરુતે મર્ત્યઃ પુણ્યાં ગતિમવાપ્નુયાત્ ।
ઇતિ જ્ઞાતં મહાદેવિ તસ્ય વક્ત્રે સ્થિતં સદા॥ ૧૭॥
કવચસ્ય પ્રસાદેન મૃત્યુમુક્તો ભવેન્નરઃ ।
અન્યથા સિદ્ધિહાનિઃ સ્યાત્સત્યમેતન્મનોરમે॥ ૧૮॥
તવ સ્નેહાન્મહાદેવિ કથિતં કવચં શુભમ્ ।
ન દેયં કસ્યચિદ્ભદ્રે યદીચ્છેદાત્મનો હિતમ્॥ ૧૯॥
ઇતિ શ્રીકિયોડ્ડીશે મહાતન્ત્રરાજે દેવીશ્વરસંવાદે મૃત્યુરક્ષાકારકં કવચં સમાપ્તમ્ ।
અથૈઓનવિંશઃ   પટલઃ

